
"Membaca bukan sekadar
hobi, tetapi kunci
kejayaan diri."



Assalamualaikum Warahmatullahi Wabarakatuh
Salam sejahtera dan salam perpaduan

Segala puji dan syukur ke hadrat Allah SWT atas limpah
kurnia dan izin-Nya, Laporan Program Galakan Membaca
2024 anjuran Perpustakaan Negara Malaysia (PNM) berjaya
diterbitkan. Ucapan setinggi-tinggi penghargaan dan tahniah
ditujukan kepada jawatankuasa yang telah menunjukkan
komitmen tinggi dalam menjayakan penerbitan ini.
Diharapkan laporan ini menjadi sumber rujukan yang
bermanfaat serta pemangkin kepada usaha berterusan
dalam memupuk minat membaca dan memperkukuh budaya
ilmu merentas peringkat umur dan latar belakang
masyarakat.

“Bangsa membaca, bangsa berjaya” bukan sekadar slogan,
tetapi nadi kepada segala inisiatif galakan membaca yang
dijalankan sepanjang tahun. Kejayaan pelbagai program ini
turut disumbangkan oleh sokongan padu semua pihak
perpustakaan, agensi kerajaan dan bukan kerajaan, serta
masyarakat umum yang berganding bahu menjayakan
kempen ini.

Seiring dengan aspirasi global, usaha ini turut mendukung
Matlamat Pembangunan Mampan (SDG), terutamanya SDG
4: Pendidikan Bermutu di samping memperkasa
keterangkuman sosial. Perpustakaan hari ini bukan sekadar
pusat ilmu, tetapi juga ejen perubahan dalam memastikan
akses maklumat yang adil dan menyeluruh untuk semua.

Saya mengucapkan terima kasih atas kerjasama semua
pihak yang terlibat secara langsung mahupun tidak langsung
dalam menjayakan program galakan membaca sepanjang
tahun 2024. Semoga laporan ini dapat menjadi rujukan dan
panduan dalam penerusan program galakan membaca yang
menyumbang kepada perkembangan masyarakat berilmu
dan  nilai perpaduan.

Sekapur Sireh
Seulas Pinang

EDY IRWAN BIN ZULKAFLI

Ketua Pengarah
Perpustakaan Negara Malaysia

Seorang pembaca hari
ini adalah seorang

pemimpin esok
-Margaret Fuller



Dasar Galakan Membaca
Perpustakaan Negara Malaysia

Memastikan program galakan membaca yang terancang dan
berterusan dilaksanakan di seluruh negara bagi memupuk minat
membaca serta menyokong pembelajaran sepanjang hayat ke arah
mewujudkan masyarakat berbudaya membaca dan cintakan ilmu. 

Dasar ini adalah bagi memenuhi tujuan penubuhan Perpustakaan
Negara mengikut Akta Perpustakaan Negara 1972 (Mengandungi segala
pindaan hingga 1 Januari 2006) (Akta 80) Bahagian II Seksyen 4(2)(m)
iaitu: “menggalakkan dan memudahkan penanaman sifat gemar
membaca.”

Buku adalah
sahabat yang
paling tenang,
setia dan bijak.

—  C H A R L E S  W .  E L I O T



PROGRAM
GALAKAN
MEMBACA





Penulisan Kreatif:Penulisan Kreatif:
B E N G K E L

Bengkel Penulisan Kreatif merupakan
program galakan membaca yang
dianjurkan dengan kerjasama antara
Perpustakaan Negara Malaysia dan
Penjara Wanita Kajang. Program ini telah
diadakan pada 6 Mac 2024 (Rabu) di
Penjara Wanita Kajang, Selangor dengan
jumlah penyertaan seramai 100 orang
prospek.

Program ini adalah inisiatif penting yang
menawarkan pelbagai manfaat untuk
penghuni Penjara Wanita Kajang.
Program ini bukan hanya sekadar untuk
mengisi masa lapang, tetapi
menyumbang kepada pembinaan
sahsiah, jadi diri serta pemulihan kepada
yang lebih positif kepada para peserta
sasaran. Selain itu, program ini juga  
dapat memberi peluang kepada golongan
berkeperluan khas ini untuk menunjukkan
bakat dan minat dalam bidang penulisan.

N U K I L A N  H A T I  W A N I T A

PENGISIAN PROGRAM

Penceramah yang diundang untuk
melaksanakan bengkel ini adalah Encik
Saifullizan bin Yahaya, Bahagian
Penyelidikan Sastera, Jabatan Dasar dan
Penyelidikan, Dewan Bahasa dan Pustaka
yang mempunyai kepakaran dan
kemahiran dalam bidang penulisan kreatif.
Para peserta telah didedahkan dengan
teknik penulisan kreatif bagi menghasilkan
karya berdasarkan pengalaman hidup
masing-masing. Setiap peserta
dikehendaki untuk menghasilkan karya
kreatif yang berbentuk cerpen. 

Hasil karya peserta dikumpul serta
dibukukan untuk dijadikan rujukan dan
pameran di program seumpama ini pada
masa akan datang.

Penulisan Kreatif:Penulisan Kreatif:
G A L E R I  B E N G K E L

N U K I L A N  H A T I  W A N I T A

6



PROGRAM JOM BACA
BERSAMA 10 MINIT 2024
SEMPENA HARI BUKU DAN
HAK CIPTA SEDUNIA

PROGRAM JOM BACA
BERSAMA 10 MINIT 2024
SEMPENA HARI BUKU DAN
HAK CIPTA SEDUNIA

Program “Jom Baca Bersama 10 Minit”
2024 merupakan Program Galakan        
Membaca yang diadakan bersempena
dengan Sambutan Hari Buku dan  Hak
Cipta Sedunia yang disambut pada 23 April
setiap tahun untuk  menggalakkan
pembacaan, penerbitan dan hak cipta
tempatan.

Program ini telah diadakan di SMK
Putrajaya Presint 9 (2), Putrajaya pada 23
April 2024 dan turut disiarkan secara
langsung  menerusi saluran Youtube PNM
TV Channel. Jom Baca Bersama 10 Minit
2024 telah dirasmikan oleh YB Datuk Aaron
Ago Dagang, Menteri Perpaduan Negara.

JUMLAH PENYERTAAN

692 orang
(bersemuka)

373 orang
(dalam talian)

PENGISIAN PROGRAM

Resensi Buku sempena Simbolik Jom Baca
bersama 10 Minit;
Pertandingan Inovasi pelajar sekolah;
Bersama Tokoh;
Sesi Bercerita;
Forum Perpaduan Melalui Pembacaan;
Persembahan Boneka; dan
Pameran dan Jualan Buku 

2015

2016

2017

2018

2019

2020

2021

2022

2023

2024

STATISTIK PENYERTAAAN
PROGRAM JOM BACA BERSAMA

10 MINIT TAHUN 2015-2024

2,544,139
4,250,076

5,804,052

5,839,562

6,403,714

1,389,774

3,248,851

3,248,851

6,741,104
9,732,969

STATISTIK PENYERTAAN PROGRAM JOM BACA BERSAMA
10 MINIT 2024

JUMLAH

PENYERTAAN

Agensi kerajaan 1184262

Agensi
  bukan kerajaan (NGO)

70,951

InstitusI pendidikan 470,741

Sekolah 6,347,399

Perpustakaan 1,120,595

Individu/orang awam 288,388

Keluarga 194,382

Lain-lain 56,251

JUMLAH 9,732,969

TARIKH:
23 APRIL 2024

Jumlah penyertaan mengikut negeri. 

Jumlah penyertaan mengikut agensi dan institusi.

Sumber: Perbadanan Perpustakaan Awam Negeri Selangor (PPAS)

GALERI PROGRAM JOM BACA BERSAMA 10 MINIT 2024
SEMPENA HARI BUKU DAN HAK CIPTA SEDUNIA

Persembahan Bicara Berirama oleh murid SMK
Putrajaya, Presint 9(2).

Ucapan Alu-Aluan oleh YBrs. Puan Salasiah binti
Abdul Wahab, Ketua Pengarah PNM.

YB Datuk Aaron Ago Dagang, Menteri Perpaduan
Negara menandatangani papan tanda perasmian
program.

Tetamu kehormat bergambar kenang-kenangan
bersama-sama para hadirin.

Ulasan buku “Petir itu Raksasa?” oleh Encik Rasdi
Daud, Pelakon Filem, Drama, Teater dan
Pendeklamator.

GALERI PROGRAM JOM BACA BERSAMA 10 MINIT 2024
SEMPENA HARI BUKU DAN HAK CIPTA SEDUNIA

YB Datuk Aaron Ago Dagang melawat ke reruai
pameran yang disediakan.

Persembahan Boneka yang dipersembahan oleh
Kumpulan Bayan DBP.

Pemenang Pertandingan Inovasi bergambar
bersama-sama tetamu kehormat.

Sesi Forum Perpaduan Melalui Pembacaan
bersama-sama Encik Danesh Raj Nagarajan,
Pegawai Kebudayaan Fakulti Seni, Universiti Malaya
dan Encik Lim Shan Shein, Presiden UM Young
Leader dan cikgu Zack Kirana sebagai pemudah
cara sesi.

Sesi Bersama-sama Tokoh telah dikendalikan oleh
seorang tokoh iaitu Encik Roslan Madun, Penyanyi.

Sesi bercerita oleh guru yang telah diundang khas.

BACAAN KEGEMARAN
SAYA SIRI I

Program Bacaan Kegemaran Saya atau
lebih dikenali dengan BKS telah mula
dilaksanakan pada tahun 2000 sebagai
projek perintis oleh Perpustakaan Negara
Malaysia (PNM). Setiap tahun PNM telah
mengadakan program BKS yang melibatkan
pelbagai tokoh masyarakat, para
profesional, pelajar, selebriti, pensyarah,
pakar motivasi dan orang awam. BKS juga
merupakan satu cara untuk menggalakkan
orang ramai minat membaca dan berkongsi
maklumat berkaitan kandungan yang
menarik daripada buku atau bahan bacaan
yang dibaca.

Antara objektif utama BKS adalah
mempopularkan buku dan pembacaan
dalam kalangan komuniti setempat dan
menyokong Matlamat Pembangunan
Mampan (Sustainable Development Goal)
dengan memberikan pendidikan berkualiti
dan menggalakkan pembelajaran sepanjang
hayat.

Penyertaan

Panel Jemputan bagi program ini adalah
Puan Noor Sofiah binti Mohamed Ismail
(Tokoh Guru Besar SK Klang Gate),
Puan Chong Suat Mooi (Tokoh Guru
Besar SJKC Kheow Bin) dan Puan
Saraswathy a/p Vallu (Tokoh Guru
Penolong Kanan Hal Ehwal Murid SJKT
Taman Melawati). Manakala moderator
bagi program ini adalah Encik Yazid bin
Ibrahim, Timbalan Pengarah, Bahagian
Gerakan Literasi Maklumat. 

SEKOLAH KEBANGSAAN KLANG GATE, GOMBAK | 30 APRIL 2024

100 orang
(secara fizikal)

*70 orang pelajar SK Klang Gate
 15 orang pelajar SJK (C) Kheow Bin
 15 orang pelajar SJK (T) Taman Melawati 

Sesi Bacaan Ikrar Rukun Negara telah dipimpin
oleh Ahmad Iqbal Hakimi bin Ahmad Shah,
pelajar tahun lima (5) Sekolah Kebangsaan Klang
Gate, Gombak Selangor.

Sesi Bacaan Kegemaran Saya yang telah
dikemudi oleh Encik Yazid bin Ibrahim,
Timbalan Pengarah Bahagian Gerakan Literasi
Maklumat sebagai moderator program.

Seorang pelajar mengutarakan soalan dalam sesi
soal jawab.

Pendaftaran keahlian u-Pustaka.

Ucapan alu-aluan oleh YBrs. Encik Edy Irwan

bin Zulkafli, Timbalan Ketua Pengarah PNM.

Aktiviti Jawi yang dikendalikan oleh urus setia..

Kembara Ilmu 2024

Program Kembara Ilmu merupakan program berkonsepkan info hunt
di mana para peserta yang terlibat dalam kembara ilmu akan
menjelajah beberapa lokasi terpilih untuk menyelesaikan tugasan
yang diberikan. Program ini bertujuan mempromosikan budaya
membaca yang boleh dilaksanakan dengan pelbagai cara serta
memperkenalkan tempat-tempat menarik dan bersejarah di sekitar
negeri Johor. Di samping itu, melalui program seperti ini dapat
mengeratkan perpaduan dalam kalangan rakyat Malaysia. 

Sempena Sambutan Minggu Perpaduan
Peringkat Kebangsaan 2024

200 orang 
peserta

Jumlah 
penyertaanProgram ini telah dilaksanakan pada 25 Mei 2024 dan merupakan

kerjasama antara Perbadanan Perpustakaan Awam Johor dan
Yayasan Warisan Johor. Flag-off peserta telah disempurnakan oleh
YB Datuk Aaron Ago Dagang, Menteri Perpaduan Negara.

Antara lokasi yang telah dijelajahi oleh peserta semasa program ini
ialah Playfarm, Perbadanan Perpustakaan Awam Johor, Galeri
Seni Johor, Rumah Limas Johor, Rumah Zapin Johor dan Maker
Space, Perbadanan Perpustakaan Awam Johor. 

Aktiviti yang dilaksanakan di setiap
checkpoint 

Menjawab soalan berkaitan warisan
Malaysia
Meneka nama daun dan tumbuhan
Menjawab soalan berkaitan keunikan
Rumah Limas
Pengenalan Langkah Tarian
Mengenalpasti cara pemakaian sampin
Cabaran Teknik Artistik

FLAG-OFF PESERTA

Kesemua peserta program Kembara Ilmu sedang
menunggu flag-off sebelum bergerak ke destinasi
aktiviti dan cabaran.

FLAG-OFF PESERTA

Sesi flag-off Program Kembara Ilmu 2024 telah
disempurnakan oleh YB Datuk Aaron Ago Dagang,
Menteri Perpaduan Negara.

SESI TAKLIMAT

Sesi taklimat telah diadakan di dataran Yayasan
Warisan Johor sebelum memulakan aktiviti di
setiap checkpoint.

AKTIVITI DI CHECKPOINT

Cabaran menyusun blok di Maker Space,Perbadanan Perpustakaan Awam Johor.

AKTIVITI DI CHECKPOINT

Cabaran membuat batik yang dijalankan di Galeri
Seni, Yayasan Warisan Johor.

AKTIVITI DI CHECKPOINT

Cabaran menjawab soalan berdasarkan kod QR
yang tersembunyi di Rumah Limas, Yayasan
Warisan Johor.

AKTIVITI DI CHECKPOINT

Cabaran menggunakan songket dan menari tarian
zapin di Rumah Zapin, Yayasan Warisan Johor.

AKTIVITI DI CHECKPOINT

Cabaran mengenalpasti nama daun dan tumbuhan
berdasarkan sampel yang telah diberikan di
Playfarm, Perbadanan Perpustakaan Awam Johor.

BACAAN IKRAR

Bacaan Ikrar Rukun Negara telah dipimpin oleh
Muhammad Adi Haikal bin Mahadi, peserta
program Kembara Ilmu 2024.

PENYAMPAIAN HADIAH

Sesi penyampaian hadiah telah disempurnakan oleh
YB Senator Puan Saraswathy Kandasami, Timbalan
Menteri Perpaduan, diiringi oleh YBrs. Puan
Salasiah binti Abdul Wahab, Ketua Pengarah
Perpustakaan Negara Malaysia dan YBrs. Puan
Norihan binti Mohamed Naim, Setiausaha Bahagian
Kanan (Pengurusan), Kementerian Perpaduan
Negara.

SESI BERGAMBAR

Sesi bergambar bersama kesemua ketua dan wakil
ahli kumpulan Program Kembara Ilmu 2024.

19



8 JUN 2024DEWAN TUNKU ABDUL RAHMAN, PUSAT PELANCONGAN MALAYSIA (MATIC), KUALA LUMPUR

Seramai 19 peserta telah terpilih ke peringkat akhir secara
bersemuka, dan 7 orang dinobatkan sebagai pemenang.
Pertandingan peringkat akhir telah diadakan pada 8 Jun 2024 di
Dewan Tunku Abdul Rahman, Pusat Pelancongan Malaysia
(MaTiC), Kuala Lumpur dan dirasmikan oleh YB Senator Puan
Saraswathy Kandasami, Timbalan Menteri Perpaduan Negara.

Pertandingan Membaca Nyaring ini telah dianjurkan bertujuan untuk memupuk minat membaca
dalam kalangan kanak-kanak di peringkat tabika dan prasekolah yang berumur daripada empat
(4) hingga enam (6) tahun. Program ini juga adalah salah satu cara menggalakkan
perkembangan literasi awal kanak-kanak dalam usaha membina asas pembelajaran sepanjang
hayat. Secara tidak langsung pertandingan ini dapat memastikan kejayaan kanak-kanak apabila
memasuki alam persekolahan sebenar.

Pertandingan yang berkonsepkan membaca bahan bacaan secara kuat (read aloud) kepada
penonton ini secara langsung dapat memupuk sikap berani berhadapan dengan orang ramai
serta dapat menyemai semangat perpaduan dalam kalangan peserta dan penonton yang terdiri
daripada pelbagai bangsa dan agama. 

PERTANDINGANPERTANDINGAN
MEMBACA NYARINGMEMBACA NYARING

Mari Bercerita
Augmented Reality (AR) dan Virtual Reality

(VR)
Jualan Buku dan Cenderahati

Jualan Makanan

Mari Bercerita

Augmented Reality (AR) dan Virtual Reality

(VR)
Jualan Buku dan Cenderahati

Jualan Makanan

AKTIVITI SAMPINGAN

MEMBACA NYARINGMEMBACA NYARING
GALERI PERTANDINGANGALERI PERTANDINGAN

‘DARIKU UNTUKMU’ 
MAJLIS SUMBANGAN BUKU KEPADA SEKOLAH-SEKOLAH JENIS
KEBANGSAAN TAMIL DAN PELANCARAN BANK BUKU PROGRAM

Program Pelancaran Sumbangan Buku Kepada
Sekolah-Sekolah Jenis Kebangsaan Tamil dan
Pelancaran Bank Buku bawah program ‘Dariku
Untukmu’ anjuran Perpustakaan Negara Malaysia,
Kementerian Perpaduan dengan kerjasama
Persatuan Guru Besar Sekolah Tamil Malaysia dan
Persatuan Penulis Tamil Iyal Malaysia merupakan
satu inisiatif daripada Persatuan Penulis Tamil Iyal
Malaysia yang bertujuan meningkatkan koleksi
bahan bacaan di sekolah Jenis Kebangsaan Tamil di
seluruh negara.

Program ini bertujuan untuk meningkatkan kesedaran dan
minat membaca dalam kalangan masyarakat tempatan,
terutamanya dalam kalangan generasi muda. Program ini
telah dilaksanakan di Ruang Perkhidmatan Malaysiana,
Aras 10, Menara PNM pada 17 Julai 2024 dan dirasmikan
oleh YB Senator Puan Saraswathy Kandasami, Timbalan
Menteri Perpaduan Negara

Program ini telah dihadiri oleh 80 orang peserta daripada
senarai jemputan berikut:

Majlis Guru Besar Sekolah Tamil Selangor
Majlis Guru Besar Sekolah Tamil Kuala Lumpur
Sekolah Jenis Kebangsaan (Tamil) Fletcher
Sekolah Jenis Kebangsaan (Tamil) Sentul
Kementerian Perpaduan Negara
Pejabat Timbalan Menteri
Persatuan Penulis Tamil Iyal Malaysia

17 JULAI 2024

Galeri

Ucapan Perasmian

Kehadiran murid sekolah

Ucapan perasmian telah disampaikan oleh YB
Senator Puan Saraswathy Kandasami, Timbalan
Menteri Perpaduan Negara.

Murid-murid dari Sekolah Jenis Kebangsaan Tamil
Jalan Fletcher telah menyertai Majlis Sumbangan
Buku kepada Sekolah-Sekolah Jenis Kebangsaan
Tamil serta Pelancaran Program Bank Buku 'Dariku
Untukmu’.

Majlis Perasmian

YB Senator Puan Saraswathy Kandasami, Timbalan
Menteri Perpaduan Negara telah menyempurnakan
Majlis Sumbangan Buku Kepada Sekolah-Sekolah
Jenis Kebangsaan Tamil dan Pelancaran Bank Buku
bawah program ‘Dariku Untukmu’ dan Majlis
Sumbangan Buku kepada Sekolah-sekolah Jenis
Kebangsaan Tamil.

Bacaan Ikrar

Ketua Pengarah Perpustakaan Negara
Malaysia bersama YB Senator Puan
Saraswathy Kandasami, Timbalan
Menteri Perpaduan Negara, telah
menyertai sesi bacaan Ikrar Rukun
Negara.

Sesi fotografi bersama guru-guru dari Sekolah Jenis Kebangsaan Tamil di sekitar Lembah Klang.

BOOK NOW!

Sesi sidang media bersama YB Senator Puan
Saraswathy Kandasami, Timbalan Menteri
Perpaduan Negara, telah diadakan sejurus selepas
acara majlis selesai.

Sidang Media

YB Senator Puan Saraswathy Kandasami,
Timbalan Menteri Perpaduan Negara, telah
menyantuni para guru dan murid Sekolah
Jenis Kebangsaan Tamil.

Ramah Mesra

Menyemarakkan semangat perpaduan dengan
melibatkan masyarakat     pelbagai kaum
melalui penganjuran pelbagai aktiviti seperti
forum, sesi tandatangan buku dan bengkel
untuk menyatukan pengarang dan pembaca;
Menyokong pelaksanaan Sustainable
Development Goals (SDG) UNESCO bagi
sasaran empat (4) iaitu pendidikan berkualiti
dalam    menyokong  pembelajaran sepanjang
hayat; 
Memupuk dan menyemarakkan budaya
membaca dengan mengadakan   aktiviti
pameran buku dan aktiviti-aktiviti berkaitan
pembacaan pada skala besar untuk  
menyuntik minat membaca;
Membina komuniti membaca dengan
mewujudkan hubungan antara pembaca,  
pengarang, pendidik, penerbit buku dan
pemimpin komuniti untuk memupuk  
persekitaran yang menyokong amalan   
membaca; 
Membangunkan budaya membaca yang
mampan dengan mewujudkan  perkongsian
dan inisiatif untuk memastikan impak jangka
panjang  penganjuran  karnival dan
mewujudkan perubahan yang berkekalan  
dalam tabiat membaca di seluruh Malaysia;
dan
Membantu merancakkan industri perbukuan
negara dan menjana   pendapatan  kepada
negara.

BACA PERDANA 2024
K A R N I V A L
3-6 OKTOBER 2024

Program ini merupakan salah satu
inisiatif Perpustakaan Negara Malaysia
(PNM) untuk menggalakkan dan
menyemarakan budaya membaca
dalam kalangan rakyat Malaysia.
Antara tujuan utama program ini
adalah untuk membentuk masyarakat
berpengetahuan tinggi bertaraf dunia
dengan tumpuan membaca untuk
pengetahuan dan pembudayaan
amalan membaca.

Program ini merupakan antara
program yang dirancang bawah  
flagship Semarak Perpaduan dalam
Dasar Perpaduan Negara. Program        
ini menghimpunkan masyarakat
Malaysia dalam satu karnival dengan
pengisian program bukan sahaja
berkonsepkan pembacaan, malahan
elemen perpaduan telah diterapkan di
setiap aktiviti. 

Objektif program

5,000 orang
Jumlah Penyertaan

KARNIVAL BACA PERDANA 2024
G A L E R I  M A J L I S  P E R A S M I A N

Ucapan perasmian telah disampaikan oleh
YBhg. Datuk Seri Haji Hasnol Zam Zam bin Haji
Ahmad, Ketua Setiausaha, Kementerian
Perpaduan Negara.

Ucapan alu-aluan telah disampaikan oleh YBhg.
Dato’ Salasiah binti Abdul Wahab, Ketua
Pengarah, Perpustakaan Negara Malaysia.

Sesi fotografi semasa majlis perasmian bersama
YBhg. Datuk Seri Haji Hasnol Zam Zam bin Haji
Ahmad, Ketua Setiausaha, Kementerian
Perpaduan Negara.

Sesi Bacaan Ikrar Rukun Negara telah dipimpin
oleh Encik Alvian Ashley Chong, Penolong
Pustakawan di Perpustakaan Negara Malaysia.

KARNIVAL BACA PERDANA 2024
G A L E R I  S E S I  F O R U M

Sesi Lensa Sastera telah dikendalikan oleh
Encik Hafiz Latiff bersama panel undangan,
Encik Malcolm Mejin dan Puan Sayidah.

Sesi Booktubers dan Bookstagrammers telah
dikendalikan oleh Cik Baiduri bersama panel
undangan, Doktor Ahmad Fadhlil dan Encik
Hafiz Latiff.

Peserta sedang mengajukan soalan kepada
panel semasa sesi Lensa Sastera dijalankan.

Sesi Forum Membaca Perdana telah
dikendalikan oleh Encik Charles Brilee,
Timbalan Pengarah Kanan, Perpustakaan
Negara Malaysia bersama panel undangan,
Encik Wong Chee Ming.

KARNIVAL BACA PERDANA 2024
G A L E R I  R E R U A I

YBhg. Datuk Seri Haji Hasnol Zam Zam bin Haji
Ahmad, diiringi oleh YBhg. Dato’ Salasiah,
Ketua Pengarah Perpustakaan Negara
Malaysia, telah mengunjungi reruai jualan dan
pameran buku untuk melihat pelbagai koleksi
yang dijual dan dipamerkan.

Pameran oleh Perpustakaan Negara Malaysia
telah diadakan untuk mempromosikan
perkhidmatan perpustakaan kepada orang
awam.

Pameran Kaligrafi Cina mempamerkan seni
menulis huruf Cina dengan gaya tradisional
yang halus dan penuh makna.

Promosi keahlian Perpustakaan Negara
Malaysia menawarkan peluang kepada orang
ramai untuk menikmati akses kepada pelbagai
sumber ilmu dan perkhidmatan perpustakaan
secara percuma.

KARNIVAL BACA PERDANA 2024
G A L E R I  R E R U A I  J U A L A N

YBhg. Datuk Seri Haji Hasnol Zam Zam Haji
Ahmad bersama pengunjung lain sedang
membaca buku di pameran Perpustakaan
Keluarga.

Pengunjung mengambil peluang untuk
mengunjungi reruai jualan buku untuk membeli
buku-buku pilihan yang menarik minat mereka.

Jualan buku dengan diskaun menarik sempena
Karnival Baca Perdana 2024.

Reruai karikatur yang menyediakan
perkhidmatan melukis potret wajah pengunjung.

KARNIVAL BACA PERDANA 2024
G A L E R I  A K T I V I T I  P E N T A S

Encik Yazid bin Ibrahim, Timbalan Pengarah
Bahagian Gerakan Literasi Maklumat,
Perpustakaan Negara Malaysia, telah
menyampaikan hadiah berupa hamper kepada
pemenang sesi Jawab dan Menang.

Puan Suhaila binti Abd Rahman, Pengarah
Perkhidmatan Korporat Perpustakaan Negara
Malaysia, bersama-sama pemenang cabutan
bertuah.

Persembahan oleh Keena Mentor, telah
menambahkan keceriaan dan memeriahkan
suasana program Karnival Baca Perdana.

Sesi Bercerita bersama-sama Ummi Sham telah
dilaksanakan di pentas utama Karnival Baca
Perdana.

KARNIVAL BACA PERDANA 2024
G A L E R I  A K T I V I T I  F U N  B O O K  F A I R  

Aktiviti dan bengkel pembuatan gelang manik
diadakan untuk memupuk kreativiti serta
kemahiran dalam seni kraftangan dalam
kalangan pengunjung.

Aktiviti memancing ikan diadakan untuk
mengeratkan hubungan antara ibu bapa dan
anak, di mana pemenang akan menerima
hadiah berupa buku cerita.

Aktiviti face painting memberi peluang kepada
pengunjung untuk menghiasi wajah mereka
dengan lukisan berwarna-warni yang kreatif.

Aktiviti seni pasir diadakan untuk memberi
peluang kepada pengunjung mencipta karya
seni unik menggunakan pasir berwarna.

KARNIVAL BACA PERDANA 2024
G A L E R I  B A C A A N  K E G E M A R A N  S A Y A  S E M P E N A

Ucapan perasmian telah disampaikan oleh Puan
Suhaila binti Abd Rahman, Pengarah
Perkhidmatan Korporat, Perpustakaan Negara
Malaysia.

Sesi Bacaan Kegemaran Saya telah
dikendalikan oleh Puan Dayangku Mastura
bersama panel jemputan, Encik Franco Morrow,
Pendidik dan Penulis Sabah dan Puan Ruhaini
Matdarin, Penulis Prolifik Sabah.

Puan Suhaila binti Abd Rahman, Pengarah
Perkhidmatan Korporat, Perpustakaan Negara
Malaysia, bersama Encik George Yih Ching
Yaw, Pengarah Perpustakaan Negeri Sabah,
serta panel undangan bagi Sesi Bacaan
Kegemaran Saya.

Peserta program ini terdiri daripada pelajar
sekolah menengah, pelajar institut pendidikan
tinggi, guru, dan penjawat awam.

KARNIVAL BACA PERDANA 2024
G A L E R I  P O D C A S T  B O R A K  P U S T A K A W A N  S E M P E N A

Sesi podcast telah dikendalikan oleh Encik
Yazid bin Ibrahim, Timbalan Pengarah Bahagian
Gerakan Literasi Maklumat, Perpustakaan
Negara Malaysia dan panel undangan, YBrs. Dr.
Ghazali Mohamed Fadzil, Presiden Persatuan
Pustakawan Malaysia (PPM).

Panel undangan, YBrs. Dr. Ghazali Mohamed
Fadzil, telah memberikan penerangan semasa
sesi podcast dijalankan.

Sesi fotografi bersama-sama panel undangan,
moderator, dan urus setia selepas sesi Podcast
Borak Pustakawan.

Urus setia sedang mengendalikan siaran
langsung melalui saluran YouTube PNM TV
Channel.

Program Ceritaku@Sekolah telah dianjurkan
oleh Perpustakaan Negara Malaysia (PNM)
dengan kerjasama Kementerian Pendidikan
Malaysia dan Sekolah Kebangsaan Convent
Sentul 1 pada 23 Oktober 2024. Program ini
bertujuan memupuk semangat membaca
dalam kalangan murid sekolah rendah
melalui pendekatan kreatif dan interaktif,
seperti aktiviti seni lukis dan teater
berdasarkan penceritaan.

Bertemakan “Alam Semulajadi dan
Kelestarian”, program ini menggabungkan
dua aktiviti utama iaitu Ceritaku di atas
Kanvas dan Teater Ceritaku, yang
melibatkan 60 orang murid perempuan dari
darjah 1 hingga 6. Aktiviti ini direka untuk
menggalakkan pemikiran kritis, kreativiti,
serta penghayatan terhadap nilai-nilai murni
dan penjagaan alam sekitar.

Program ini berjaya menyokong matlamat
pendidikan berkualiti (SDG 4) dan
membuktikan impak positif terhadap minat
membaca dalam kalangan murid sekolah.

Program Ceritaku
@Sekolah

Teater Ceritaku bersama-sama ‘Tok Andak’ dan ‘Uncle
Abui’.

Sesi Ceritaku di atas kanvas dan kraftangan
Chameleon bersama-sama ‘Ini’ Andan’.

PROGRAM
PEMBUDAYAAN
TULISAN JAWI



13-14 Ogos 2024
Penganjuran Kem Jawi Bestari 2024 ini adalah
untuk memberi pendedahan tentang teknik
pengajaran yang berasaskan inovasi yang
mendapat pengiktirafan di peringkat kebangsaan
dan Dewan Bahasa dan Pustaka melalui
pendekatan yang segar, ceria dan menyeronokkan.

Kem Jawi Bestari 2024 berbentuk ilmiah ini
bertujuan untuk membina dan meningkatkan
kemahiran, kefahaman dan tambahan pengetahuan
berkaitan inovasi dan teknologi terkini tulisan Jawi
kepada masyarakat. Kem ini dilaksanakan sempena
pengumuman YB Menteri Kementerian Perpaduan
Negara berkaitan sambutan Hari Kaligrafi
Perpaduan Nasional yang disambut pada 14 Ogos
setiap tahun bersempena Hari Kaligrafi Sedunia.
Sehubungan itu, PNM menyokong Hari Kaligrafi
Perpaduan Nasional ini dengan menganjurkan Kem
Bestari Jawi 2024 ini.

Program ini telah diadakan pada 13-14 Ogos 2024 di
Dewan Nik Mohd. Muhyiddin Musa, Institut Pendidikan
Guru Kampus Pendidikan Islam, Bangi, Selangor dan
dirasmikan oleh YBrs. Puan Suhaila binti Abd
Rahman, Pengarah Perkhidmatan Korporat,
Perpustakaan Negara Malaysia.

Jumlah Penyertaan

300 orang peserta

Pengisian program
Pameran Inovasi Tulisan Jawi (KPM)
Pameran Manuskrip Melayu PNM
Pameran Seni Khat (Pempamer-PSKK)
Pameran dan Demonstrasi Kaligrafi Cina dan Tamil
Promosi Perkhidmatan Digital dan Pendaftaran
Keahlian u-Pustaka (PNM)
Jualan buku-buku Jawi (PNM/pempamer/syarikat
buku)

Kem Bestari
Jawi 2024

Peserta Kem Bestari Jawi sedang mencuba
menulis kaligrafi Tamil dengan bantuan Puan
Premavathy a/p Ramanathan dari Sekolah
Kebangsaan Bukit Kallam, Labuan.

Galeri Kem Bestari Jawi 2024

Para peserta Kem Bestari Jawi.

Sesi Lawatan tetamu jemputan ke gerai Inovasi
Jawi.

Sesi Lawatan tetamu jemputan ke gerai Inovasi
Jawi.

Majlis Perasmian Kem Bestari Jawi 2024.

Pendaftaran u-Pustaka.

Galeri Kem Bestari Jawi 2024

Ucapan perasmian yang disampaikan oleh YBrs.
Puan Suhaila binti Abd Rahman, Pengarah
Perkhidmatan Korporat, Perpustakaan Negara
Malaysia, mewakili Ketua Pengarah, Perpustakaan
Negara Malaysia.

Demonstrasi kaligrafi Tamil.
Sesi Lawatan tetamu jemputan ke gerai Inovasi
Jawi.

Sesi bergambar para peserta Kem Bestari Jawi 2024.

SI CILIK CERDAS JAWI
PROGRAM

LOKASI PROGRAM

JUMLAH PENYERTAAN

Si Cilik Cerdas Jawi ini merupakan suatu
projek rintis dan inisatif  baharu Perpustakaan
Negara Malaysia (PNM) yang dirangka khusus
untuk membimbing para pelajar tahap satu (1)
dan dua (2) sekolah rendah bagi menguasai
tulisan Jawi di luar waktu persekolahan
dengan bimbingan tenaga pengajar yang
terlatih.

Si Cilik Cerdas Jawi ini juga dapat membantu para
pelajar untuk mengaplikasikan tulisan Jawi mengikut
kaedah yang telah diterbitkan dalam buku Pedoman
Tulisan Jawi terbitan Dewan Bahasa dan Pustaka
(DBP) dalam semua kegiatan yang berkaitan
dengan pembelajaran tulisan Jawi, di samping
menjadikan tulisan Jawi sebagai tulisan rasmi kedua
dalam penulisan.

Program ini telah dilaksanakan di KAFA
Integrasi Madrasatul Ikhwan, Puchong,
Selangor sebanyak 4 sesi seperti berikut:

14 September 2024 (Siri 1)
28 September 2024 (Siri 2)
5 Oktober 2024 (Siri 3)
12 Oktober 2024 (Siri 4) 

400 orang peserta 
(100 orang setiap satu sesi)

Tenaga pengajar yang telah dipilih merupakan dua
(2) orang guru KAFA Integrasi Madrasatul Ikhwan,
Puchong Perdana yang mempunyai pengalaman
dan guru bagi subjek Tulisan Jawi. Berikut adalah
senarai tenaga pengajar yang telah dipilih:

Puan Rahimah binti Marhani
Puan Siti Fazirah binti Amit

39



S I  C I L I K  C E R D A S
J A W I  2 0 2 4

G A L E R I  P R O G R A M

Peserta sedang mengikuti sesi
pembelajaran Si Cilik Cerdas Jawi.

Peserta Si Cilik Cerdas Jawi sedang

mengikuti pembelajaran daripada

tenaga pengajar di KAFA Integrasi

Madrasatul Ikhwan, Puchong Perdana,

Selangor.

Peserta Si Cilik Cerdas Jawi sedang

membuat latihan tulisan Jawi dengan

bantuan Ustazah Siti Fazirah binti Amit,

Guru KAFA Intergrasi Madrasatul Ikhwan,

Puchong Perdana, Selangor.

Sesi pembelajaran Si Cilik Cerdas Jawi

di bawah kelolaan Puan Rahimah binti

Marhani.

BENGKEL
KLINIK
DR. JAWI
2024

6-7 NOVEMBER 2024

Bengkel ini merupakan salah satu usaha
dan inisiatif berterusan Perpustakaan
Negara Malaysia untuk pemugaran
tulisan Jawi dalam kalangan masyarakat
Malaysia. Melalui bengkel ini, peserta
dapat membetulkan kesilapan dalam
penulisan Jawi dengan bimbingan pakar,
sekaligus memantapkan penguasaan
mereka terhadap tulisan ini.

Bengkel ini telah dilaksanakan pada 6-7 November 2024 di Dewan Besar, Pusat Dakwah
Islamiah Paroi, Negeri Sembilan. Penyertaan peserta bagi program ini terdiri daripada
Guru-guru KAFA Negeri Sembilan, kakitangan Jabatan Hal Ehwal Agama Islam Negeri
Sembilan, orang awam, NGO dan peminat tulisan Jawi dari pelbagai kaum. 

Tiga (3) orang penceramah telah diundang
sebagai tenaga pengajar bengkel merupakan
Munsyi Dewan (Jawi) dan guru subjek Tulisan
Jawi yang mempnyai banyak pengalaman dalam
pendidikan tulisan Jawi. Senarai penceramah
adalah seperti berikut:

Tuan Haji Kamal bin Ismail
Encik Mohd Affie bin Ariffin
Puan Juliza binti Jalalluddin

PENCERAMAH

JUMLAH PENYERTAAN

102 orang

GALERI BENGKEL
KLINIK DR. JAWI 2024

6-7 NOVEMBER 2024

Para peserta yang hadir ke Bengkel Klinik Dr.
Jawi 2024.

Para peserta yang hadir ke Bengkel Klinik Dr.
Jawi 2024.

Sesi bengkel yang disampaikan oleh Puan Juliza
binti Jalalluddin.

Encik Mohd Affie bin Ariffin memberi bimbingan
kepada peserta.

Peserta berbincang dengan penceramah, Tuan
Haji Kamal bin Ismail. Sesi bergambar para peserta dan penceramah.

PROGRAM
LITERASI
MAKLUMAT



MINGGU LITERASI 
MAKLUMAT (LM) GLOBAL 2024

Program Minggu Literasi Maklumat (LM) Global 2024
diadakan pada 24-31 Oktober 2024 sempena Minggu
Literasi Media dan Maklumat Global UNESCO
(Global Media and Information Literacy Week
UNESCO). Minggu Literasi Maklumat Global, yang
disambut setiap tahun sejak 2011, merupakan acara
utama untuk menggerakkan pihak berkepentingan di
seluruh dunia untuk meningkatkan kesedaran,
meningkatkan penerimaan negara dan meraikan
kemajuan yang dicapai ke arah celik media dan
maklumat untuk semua.

Pada tahun ini, sambutan Minggu Literasi Maklumat
(LM) Global di Perpustakaan Negara Malaysia (PNM)
diadakan secara fizikal dan maya menerusi saluran
media sosial rasmi Perpustakaan Negara Malaysia
(PNM) iaitu, berkongsi informasi berkenaan dengan
celik maklumat dan promosi Sistem Pembelajaran
Kendiri Literasi Media dan Maklumat (e-LMM)
bermula 24-30 Oktober 2024. 

PENGISIAN PROGRAM
Antara pengisian program Minggu Literasi Maklumat (LM)
Global 2024 adalah seperti berikut:

Bengkel Si Cilik Literasi Maklumat
Bengkel Literasi Maklumat dan Sistem e-LMM
Bengkel Agenda Literasi Maklumat Negara (NILA)
Pertandingan e-Poster Inovasi Literasi Maklumat
Kuiz e-Celik Literasi Maklumat 

24-31 Oktober 2024

Jumlah 
Penyertaan

2,953 penyertaan

MINGGU LITERASI 
MAKLUMAT (LM) GLOBAL 2024

P E N G I S I A N  P R O G R A M

Bengkel Si Cilik Literasi Maklumat ini
memfokuskan kepada pelajar sekolah
menengah sekitar Lembah Klang iaitu SMK
Taman Desa 2 dan SMK Seri Garing.
Bengkel menggunakan sepenuhnya modul
LM yang telah dibangunkan oleh PNM dan
dikendalikan oleh pegawai dari pasukan
Subject Matter Expert (SME) LM PNM.
Pengisian bengkel ini merangkumi
ceramah, ujian kefahaman tahap literasi
maklumat, kuiz, refleksi minda, dan latihan
secara hands-on pangkalan data dan enjin
pencarian terpilih.

BENGKEL SI CILIK LITERASI
MAKLUMAT (LM)

Peserta bengkel ini adalah pegawai lantikan
baharu PNM tahun 2024. Bengkel ini telah
menggunakan sepenuhnya modul LM yang
telah dibangunkan oleh PNM dan akan
dikendalikan oleh pegawai dari pasukan
Subject Matter Expert (SME) LM PNM.
Pengisian bengkel ini merangkumi
ceramah, ujian kefahaman tahap literasi
maklumat, kuiz, refleksi minda, dan latihan
secara hands-on pangkalan data dan enjin
pencarian terpilih.

BENGKEL LITERASI MAKLUMAT DAN
SISTEM E-LMM

Bengkel ini dianjurkan dengan tujuan untuk
memurnikan modul literasi maklumat bagi
tiga (3) peringkat iaitu modul asas,
pertengahan dan lanjutan. Selain daripada
itu, bengkel ini juga telah membangunkan
standard dengan penunjuk prestasi, hasil
pembelajaran dan alat penilaian serta
membangunkan indeks literasi maklumat. 

BENGKEL AGENDA LITERASI
MAKLUMAT NEGARA (NILA)

Pertandingan e-poster Inovasi Literasi
Maklumat telah diadakan sempena
sambutan Minggu Literasi Media dan
Maklumat Global 2024 (UNESCO).
Pertandingan ini bertujuan untuk berkongsi
pengalaman dan hasil inovasi berkaitan reka
cipta dan inovasi produk fizikal/ digital serta
reka cipta dan inovasi penyelidikan tanpa
produk dalam bidang LM. Pertandingan ini
membolehkan inovasi dapat digunakan
untuk kemudahan masyarakat. Peserta
hanya perlu menghantar e-poster berkaitan
dengan inovasi LM kepada pihak urus setia.
Pertandingan ini berlangsung dari 21
Oktober  2024 hingga 15 November 2024.

PERTANDINGAN E-POSTER INOVASI
LITERASI MAKLUMAT (LM)

Pertandingan Kuiz e-Celik Literasi
Maklumat telah dilaksanakan secara dalam
talian dan penyertaan terbuka kepada
orang awam. Pertandingan ini dilaksanakan
untuk mengukur kefahaman masyarakat
berkaitan Literasi Maklumat agar berfikir
secara kritis. Kuiz ini akan berlangsung dari
24- 31 Oktober 2024.  seramai 2,799 orang
telah menyertai kuiz ini.

KUIZ E-CELIK MAKLUMAT

MINGGU LITERASI 
MAKLUMAT (LM) GLOBAL 2024
24-31 Oktober 2024

GALERI  SAMBUTAN

Dr. Nor Edzan binti Che Nasir,
Penceramah Bengkel Agenda
Literasi Maklumat Negara.

Bengkel Agenda Literasi Maklumat Negara (NILA)

Bengkel Si Cilik Literasi Maklumat

Sesi Bengkel Si Cilik Literasi Maklumat oleh
Puan Syarifah Azmirina binti Syed Baniamin.

Peserta Sesi Bengkel Si Cilik Literasi Maklumat.

Bengkel Literasi Maklumat dan
Sistem e-LMM.

Bengkel Literasi Maklumat dan Sistem e-LMM
oleh Encik Akmal Shahmeen bin Ahamad
Sabarudin.

Sesi Bengkel Literasi
Maklumat dan Sistem e-LMM.

MINGGU LITERASI 
MAKLUMAT (LM) GLOBAL 2024
24-31 Oktober 2024

GALERI  SAMBUTAN

POSTER PROMOSI

14 Mei 2024

Statistik Pelaksanaan Program
Literasi Maklumat 2024

Taklimat Literasi Maklumat

Kumpulan sasaran: 
Kakitangan Kolej

Tempat: 
Perpustakaan Negara

Malaysia

3 orang peserta

29-30 Mei 2024

Bengkel Literasi Maklumat

Kumpulan sasaran: 
Pengawas Pusat Sumber

Sekolah
Tempat: 

Ballroom Hotel Seri Pacific,
Sunway Putra

2-3 Julai 2024

Kumpulan sasaran: 
Kakitangan INFRA

Tempat: 
Institut Kemajuan Desa
(INFRA), Kementerian

Kemajuan Desa dan Wilayah

Bengkel Literasi Maklumat

1400 orang peserta 30 orang peserta

10 Julai 2024

Bengkel Literasi Maklumat

Kumpulan sasaran: 
Kakitangan IPJPSM

Tempat: 
Jabatan Perhutanan

Semenanjung Malaysia
(IPJPSM)

30 orang peserta

Bengkel Literasi Maklumat

Kumpulan sasaran: 
Kakitangan KPK

Tempat: 
Kementerian Perladangan

dan Komoditi (KPK),
Putrajaya

30 orang peserta

30-31 Julai 2024

Bengkel Literasi Maklumat
dan Sistem e-LMM

Kumpulan sasaran:
Kakitangan HKL

Tempat: 
Hospital Kuala Lumpur

(HKL)

25 orang peserta

31 Julai 2024

19 September 2024

Kumpulan sasaran: 
Kakitangan Jabatan

Bomba
Tempat: 

Ibu Pejabat, Jabatan
Bomba dan Penyelamat,

Putrajaya

Kumpulan sasaran: 
Kakitangan Gunasama

Tempat: 
Perpustakaan Negara

Malaysia

29-30 Oktober 2024

Kumpulan sasaran: 
Pelajar Orang Asli

Tempat: 
Perpustakaan Orang Asli

Gombak, Bahagian
Perancangan dan

Penyelidikan, Jabatan
Kemajuan Orang Asli

(JAKOA) 

Bengkel Literasi MaklumatBengkel Literasi Maklumat

27 September 2024

Taklimat Sistem e-LMM

25 orang peserta 60 orang peserta 60 orang peserta

28 Oktober 2024 29-30 Oktober 202428 Oktober 2024

4-5 November 2024 6 November 2024

Kumpulan sasaran: 
SMK Taman Desa 2 &

SMK Seri Garing
Tempat: 

Perpustakaan Negara
Malaysia

Kumpulan sasaran: 
Pegawai Lantikan Baharu

PNM
Tempat: 

Perpustakaan Negara
Malaysia

Kumpulan sasaran: 
AJK NILA
Tempat: 

Perpustakaan Negara
Malaysia

Bengkel National
Information Literacy Agenda

(NILA)

Bengkel Si Cilik Literasi
Maklumat

Bengkel Literasi Maklumat
dan Sistem e-LMM

88 orang peserta 42 orang peserta 63 orang peserta

Statistik Pelaksanaan Program
Literasi Maklumat 2024

Kumpulan sasaran: 
Kakitangan JKKN KL

Tempat: 
Jabatan Kebudayaan dan

Kesenian Negara KL

Bengkel Pintar Digital
(Literasi Maklumat)

30 orang peserta

Kumpulan sasaran: 
Pegawas Pusat Sumber

KV
Tempat: 

Kolej Vokasional Sultan
Abdul Samad, Banting

Selangor

Kursus Literasi Maklumat
Asas

50 orang peserta

1,911 orang peserta

Jumlah
Keseluruhan

50



Laporan Program Galakan Membaca

PERPUSTAKAAN NEGARA MALAYSIA
232 JALAN TUN RAZAK
50572 KUALA LUMPUR

TEL: 03-2687 1700
FAKS: 03-2694 2490


